
	خطبة جمعة  
	تاجوق : سؤرڠ فميمفين يڠدكهندقي اسلام. 
	 
	 
	إِنَّ الْحَمْدَ لِلَّهِ، نَحْمَدُهُ وَنَسْتَعِيْنُهُ وَنَسْتَغْفِرُهُ، وَنَعُوْذُ بِاللهِ مِنْ شُرُوْرِ أَنْفُسِنَا وَمِنْ سَيِّئَاتِ أَعْمَالِنَا. مَنْ يَهْدِهِ اللهُ فَلاَ مُضِلَّ لَهُ وَمَنْ يُضْلِلْ فَلاَ هَادِيَ لَهُ. وَأَشْهَدُ أَنْ لاَ إِلَهَ إِلاَّ اللهُ وَأَشْهَدُ أَنَّ مُحَمَّدًا عَبْدُهُ وَرَسُوْلُهُ لاَ نَبِيَّ وَلاَ رَسُوْلَ بَعْدَهُ، قَدْ أَدَّى اْلأَمَانَةَ وَبَلَّغَ الرِّسَالَةَ وَنَصَحَ اْلأُمَّةَ وَجَاهَدَ فِيْ سَبِيْلِهِ حَقَّ جِهَادِهِ. 
	 
	اَلصَّلاَةُ وَالسَّلاَمُ عَلَى نَبِيِّنَا الْمُصْطَفَى مُحَمَّدٍ صَلَّى اللهُ عَلَيْهِ وَسَلَّمَ وَعَلَى آلِهِ وَصَحْبِهِ وَمَنْ سَلَكَ سَبِيْلَهُ وَاهْتَدَى بِهُدَاهُ إِلَى يَوْمِ الدِّيْنِ. رَبِّ اشْرَحْ لِيْ صَدْرِيْ وَيَسِّرْ لِيْ أَمْرِيْ وَاحْلُلْ عُقْدَةً مِنْ لِسَانِيْ يَفْقَهُوْا قَوْلِيْ. 
	 
	قَالَ اللهُ تَعَالَى فِي الْقُرْآنِ الْكَرِيْمِ: يَا أَيُّهاَ الَّذِيْنَ ءَامَنُوا اتَّقُوا اللهَ حَقَّ تُقَاتِهِ وَلاَ تَمُوْتُنَّ إِلاَّ وَأَنتُمْ مُّسْلِمُوْنَ. 
	 
	 أَمَّا بَعْدُ فَيَا أَيُّهَا النَّاسُ اتَّقُوْا رَبَّكُمُ الَّذِيْ خَلَقَكُمْ مِّنْ نَفْسٍ وَاحِدَةٍ وَخَلَقَ مِنْهَا زَوْجَهَا وَبَثَّ مِنْهُمَا رِجَالاً كَثِيْرًا وَنِسَآءً وَاتَّقُوا اللهَ الَّذِيْ تَسَآءَلُوْنَ بِهِ وَاْلأَرْحَامَ إِنَّ اللهَ كَانَ عَلَيْكُمْ رَقِيْبًا. وَقَالَ: وَتَزَوَّدُوْا فَإِنَّ خَيْرَ الزَّادِ التَّقْوَى. 
	 
	سيدڠ  جمعة يڠ درحماتي الله 
	 
	فد هاري يڠ مليا اين ساي ايڠين ميرو كفد سلوروه جماعه سكالين سفاي سنتياس منجاڬ دان منيڠكتكن كتقوأن كيت كفد الله سبحانه وتعالى سباڽق موڠكين. 
	 
	 كتقوأن دالم ارتيڽ كيت منجأوهكن ديري درفد سڬل لارڠن يڠ دتتفكن اوليه الله سبحانه وتعالى دان منجالنكن فرينتهڽ كران دڠن تقوىله ستيف مسئله هيدوف يڠ كيت هادفي اکن اد جالن کلوار دان اكن اد جوڬ رزقي يڠ داتڠ كفد كيت سچارا تيدق دسڠک۲. 
	 
	 تاجوق خطبة يڠ كيت اکن سمفيكن فد هاري این ایاله ...... سؤرڠ فميمفين يڠدكهندقي اسلام. 
	 
	سيدڠ جمعة يڠد بركتي الله سبحانه وتعالى. 
	 
	اسلام مڠاجر كيت سفاي برأمانه دالم سڬل حال ، دان ساله ساتو أمانه يڠ مستي دجاڬا اياله جابتن اتو ككواسأن، ترماسوق افبيلا كيت منجادي سؤرڠ فميمفين. 
	 
	سأورڠ فميمفين اتو فمرينته ممفوڽاءي كواجيفن اونتوق منجاڬ اوروسن٢ رعيت، مڠأتاماكن كباجيكن دان كفنتيڠن رعيتڽ، كران اين اداله سوات أمانه يڠ مستي دجاڬ. 
	 
	رسول الله صل الله عليه وسلم برسبدا: 
	 
	 "سسوڠڬوهڽ كفميمفينن اداله سوات أمانه، يڠ اكن مڠاكيبتكن كهيلڠن دان فڽسالن فد هاري قيامة. كچوالي مريك يڠ منجالنكنڽ دڠن چارا يڠ بأيك، دان دافت منجالنكن أمانه مريك سباڬي فميمفين."  (رواه مسلم). 
	 
	دالم رواية يڠ لأين، إمام الطبري، دالم تفسير الطبري يڠ مڠوتيق كات-كات سيدنا علي بن ابي طالب رضي الله عنه.  بركات، "كواجيفن امام اتو فمرينته اياله مڠحكوم دڠن شريعة يڠ دتورونكن اوليه الله سبحانه وتعالى دان منونايكن أمانه."  جك دي تله ملاكوكن ايت مك مأنسي واجب مندڠر دان منطاعتيڽ، جوڬ منونايكن سروانڽ جك مريك دفڠڬيل..." 
	 
	افبيلا دفرينتهكن اونتوق منجادي فميمفين، مك اين اداله فڠڬالقكن يڠ ساڠت مليا دان فرينته درفد الله سبحانه وتعالى يڠ ملتقكن مأنسي سباڬي مخلوق ترفيليه اڬر مريك بركمبڠ دالم ديري مريك كچرداسن، مڠهرڬأي ماس، منجيمتكن، منجادي فرودوقتيف، دان ملواسكن صفة چينتا كفد سسام مأنسي . 
	 
	حاضيرين سيدڠ جمعة رحمكم الله 
	 
	 موتيواسي سسأورڠ افبيلا برتوڬس سباڬي فميمفين سوده تنتو ساڠت فلباڬي، بڬيتو جوڬ دڠن موتيواسي سسأورڠ ايت اونتوق منونايكن صلاة، فواسا، دان سباڬايڽ. 
	 
	تتافي فميمفين يڠ بأيك تنتو ساج برمولا دري نيتڽ اونتوق بربوات بأيك، سفرت كات رسول الله صل الله عليه وسلم، يڠ برمقصود: 
	 
	 "سسوڠڬوهڽ عمالن ايت برڬنتوڠ كفد نية، دان سسأورڠ ايت هاڽ ممفراوليهي مڠيكوت نيةڽ."(رواه بخاري و مسلم) 
	 
	تردافت باڽق ايات دالم القرءان يڠ منرڠكن تنتڠ منجادي فميمفين دان كفيمفينن، ساله ساتوڽ مڽبوت فرانن فميمفين يڠ بأيك دالم ممبيمبيڠ اومت اسلام دالم سورة الانبية ايات 73. 
	 
	 الله سبحانه وتعالى برفرمان: 
	 
	وَجَعَلۡنٰهُمۡ اَٮِٕمَّةً يَّهۡدُوۡنَ بِاَمۡرِنَا وَاَوۡحَيۡنَاۤ اِلَيۡهِمۡ فِعۡلَ الۡخَيۡرٰتِ وَاِقَامَ الصَّلٰوةِ وَاِيۡتَآءَ الزَّكٰوةِ‌ۚ وَكَانُوۡا لَـنَا عٰبِدِيۡنَ. 
	 
	مقصودڽ: "دان كامي جاديكن مريك سباڬي فميمفين يڠ ممبري فتونجوق دڠن فرينته كامي دان كامي وحيوكن كفد مريك سفاي بربوات بأيك، مڠرجاكن صلاة دان مڠلواركن زكاة، دان هاڽ كفد كامي سهاج مريك برعبادة."  ﴿الانبياء: 73﴾ 
	 
	ايات اين منجلسكن كفيمفينن فارا نبي دان رسول دري كتورونن اسحاق دان يعقوب، مريك برتيندق سباڬي فميمفين يڠ ممبري هداية كفد بني إسرائيل دڠن فرينته توهن دالم كتاب توراة، زبور، دان انجيل. 
	 
	الله منورونكن كفد مريك يأيت فارا نبي دان رسول اونتوق بربوات بأيك، برصلاة، دان مڠلواركن زكاة، دان دتكنكن جوڬ بهوا هاڽ الله سبحانه وتعالى سهاج يڠ مريك سمبه دان مموهون فرتولوڠن. 
	 
	سيدڠ جمعة يڠ مليا. 
	 
	برداسركن كفد القرءان الكريم، تردافت 3 اخلاق باڬي فميليه دالم اسلام اونتوق مميليه فميمفين، منديديق مشاركت اونتوق مميليه دڠن بيجقسان. 
	 
	فرتام : منجادي فميليه يڠ چرديق ،چردس دان چكف.  فارا فڠوندي يڠ چرديق ممفوڽاءي فڠتهوان دان كفهمن يڠ بأيك تنتڠ چالون يڠ اكن دفيليه، بوكن برداسركن ايموسي اتو جمفوتن اورڠ لأين، 
	 
	دالم اسلام، سأورڠ مسلم هندقله منجادي فڠوندي يڠ چرديق اونتوق مميليه فميمفين يڠ بأيك. 
	 
	كدوا : منجادي فميليه يڠ عاديل. 
	 
	 فميليه يڠ عاديل اداله فميليه يڠ ملاين ستيف چالون دڠن عاديل تنفا فرسڠك يڠ برلبيهن اتو فرسڠك يڠ تيدق عاديل. 
	 
	كتيڬ : منجادي فڠوندي يڠ برتڠڬوڠجواب. 
	 
	 فڠوندي يڠ برتڠڬوڠجواب اياله فڠوندي يڠ ممهمي بهوا ستيف فيليهن يڠ دبوات ممفوڽاءي عقيبة يڠ اكن منججسكن كهيدوفن مشاركت دان نڬارا. 
	 
	سيدڠ جمعة يڠ مليا، 
	 
	 دالم منجالينكن أخلاق فميليه يڠ بأيك، ماريله كيت فرهاتيكن  3 فرينسيف: 
	 
	 منجادي فميليه يڠ چرديق، عاديل، دان برتڠڬوڠجواب.  دڠن ايت، كيت دافت مميليه فميمفين يڠ دافت ممباوا منفعة دان كماجوان اونتوق رعيت دان نڬارا. 
	 
	 سموڬ الله ممبري هداية دان حكمة كفد كيت دالم مميليه فميمفين يڠ سسواي دڠن كريضأنڽ.  امين. 
	 
	بَارَكَ اللهُ لِي وَلَكُمْ فيِ القُرْآنِ العَظِيْمِ، وَنَفَعَنيِ وَإِيَّاكُمْ بِمَا فِيْهِ مِنَ اْلآياَتِ وَالذِّكْرِ الحَكِيْمِ وَتَقَبَّلَ مِنيِّ وَمِنْكُمْ تِلاَوَتَهُ َإِنَّهُ هُوَ السَّمِيْعُ العَلِيْمُ. أَقُوْلُ قَوْليِ هذَا وَأَسْتَغْفِرُ اللهَ ليِ وَلَكُمْ وَلِسَائِرِ الْمُسْلِمِيْنَ فَاسْتَغْفِرُوْهُ إِنَّهُ هُوَ الغَفُوْرُ الرَّحِيْمُ. 

